
زۆربــەی ئافرەتــان هەمیشــە گلەیــی لــەوە 
دەكــەن کــە ئەگەرچــی گرنگیــی تــەواو بــە 
هــەردەم  كەچــی  دەدەن،  جوانییــان  و  پێســت 
دووچاری رەخنەی جوانكاری دەبنەوە، تەنانەت 
هەنــدێ جاریــش دەكەونە داوی هەڵەی نەریت و 
هەوڵەكانیان بۆ جوانی، پســپۆڕانی جوانكاری لە 
بەریتانیــا ئــەو هەڵانەیــان دیاری كــردووە و روونیان 
كردۆتــەوە تــا وەك وانەیــەك بێــت و كــەس نەیــكات و 

دووبارەیان نەكاتەوە:
كرێمی دەم و چاو: مەهێڵە كرێمەكەت بەسەردا بچێت و 
بەردەوامیش بە لە بەكارهێنان، كاتێك چەند رۆژێك كرێم لە دەم و 
چــاوت نادەیــت، یان هەنــدێ رۆژ ئەنجامی دەدەیت و بۆ ماوەیەكی 
دیكە فەرامۆشی دەكەیت، ئەوەیان كاریگەری خراپی لەسەر پێستی 

روخسارت دەبێت. 
كلینكســی تــەڕ: ئەو جۆرە كلینكســە ئەگەرچی لەلایــەن كۆمپانیا 
گەورەكانــی جیهــان بەرهــەم دەهێنرێــت، كەچــی زیانی بۆ پێســت هەیە، 
هەندێ جار هۆكارێكە بۆ گواستنەوەی بەكتیریا و ڤایرۆس كە دەم و چاو 
تێكــدەدەن. واچاكــە پارچە قوماشــێك بە ئاوی گەرم تەڕ بكەی و پاشــان 

پێستت پێی پاك بكەیتەوە. 
كەرەســتانە  لــەو  پارێــزگاری  و  هەڵگرتــن  ماكیــاژ:  كەرەســتەكانی 
هەنگاوێكی گرنگە و پێویســتە لە شــوێنێكی پاك و پلەی گەرمای نزم 
بن، واتە نابێت شوێنەكانیان گەرم بێت، چونكە هاوشێوەی داو و دەرمانە، 

بۆیە شوێنێكی فێنكیان بۆ هەڵبژێرە. 
گرنگیــدان و پاكراگرتنــی جەســتە: هەوڵبــدە لە كاتــی دیاریكراوی 
خۆتــدا خــۆت بشــۆیت و چەنــد كاتێكــی تایبەتی بۆ دیــاری بكەیت، 
گۆڕانــكاری و فەرامۆشــكردن كاریگــەری خراپــی لەســەر جوانیی 

روخسار و جەستەت دەبێت. 
پشــوودان بە قژ: هەوڵبدە ماوە ماوە پشــوو بە قژت بدەیت، 
لــە لێدانــی كرێم و ســپرای و رەنگ و مجففەی سیشــوار 
و شــانەی هیتــەر، وا چاكە رۆژێــك لە هەفتەدا بۆ 
پشــووی قژت دیاری بكەیت و هیچ شــتێك 

لە قژت نەدەیت.

چەند نەریت و 
هەڵەیەك جوانیت 
دەشێوێنن

خۆشــی ناكڕدرێت، بەڵكو دەتوانی بە دەســتی بهێنێت، 
زۆربــەی ئافرەتــان گلەیــی لــەوە دەكەن و دەڵێــن: هەرچی 
دەكەیــن دڵمــان خۆش نابێت و خۆشــی لێمــان دوورە، به‌ڵام 
ســەدان هەنــگاو و هــەوڵ هەن كە خۆشــیت پێدەبەخشــن و 
ژیانــت بــەرەو خۆشــی دەبــەن، وەك ئــەو چەنــد زانیارانەی 
خــوارەوە كــە هەنگاوەكانــی خۆشــبژێی لە خــۆ دەگرن که‌ 
بریتین لە: لە كاتی كێشــە و گرفت مەڕووخێ و بەردەوام 
بە لە چارەســەری، وا هەســت مەكە كەســێكی بەد و بێ 
بەختــی، بەڵكــو متمانەت بە خۆت بێــت. لە بارەی ژیانی 
خۆتــەوە لۆمــەی كەســانی دیكــە مەكــە و بڵــێ بــۆ وا و 
بۆچی وا چوو، بەڵكو چاو لە داهاتووت بكە و كاریان بۆ 
بكــە. ئــارام بگرە لەســەر بەدیهێنانی خــەون و ئاواتەكانت، 
چونكــە بە رۆژ و شــەوێك بۆت بــەدی نابن. گۆڕانكاری 
لــە ژیــان و كاروبــارت بكــە، چونكە گۆڕانــكاری بچووك 
خۆشــی گــەورەی بــە دوادا دێت. هەوڵمەدە شــتێك بكەیت 
كــە بــۆت ناكرێــت و یان ئەســتەمە بۆت. هێنــدە رەخنە لە 
خۆت مەگرە و ئەگەر هەڵەیەكت كرد ئەوەندە سەرزنشــتی 
خــۆت بكە، بەڵكو هەوڵبــدە دووبارەیان نەكەیتەوە. لە هەڵە 
و گرفتەكانــت رامەكــە و بەڵكــو رووبەڕوویــان ببــەوە، كــە 
چارەســەر دەبــن، ئەوكاتــە هەســت بە خۆشــی دەكەیت. لە 
ئێســتای ژیانــت بــژی و بیــر لــە رابــردوو مەكــەوەو تەنیا 

بەرەو داهاتوو هەنگاو بنێ. لەگەڵ خۆت لێبووردە بەو 
ئەوانەی لەسەرتە جێبەجێیان بكە تا بە ئامانجەكانت 

جلــی ســوور، رەنگــی مێینە و ناســكیی ئافرەتان دەردەخات، هەر بۆیە زۆربــەی كچە ناودارەكانی دەگەیت. 
جیهان لە بۆنە و یادەكاندا رەنگی ســوور دەپۆشــن، جگە لەوەی ســەرنجڕاكێش دەبن، هەروەها چاوی 
هەمووانیان لەسەر دەبێت، ئەوانەی شەیدای جلوبەرگی سوورن زۆر جار لە هەڵبژاردنی ماكیاژەكانیان 
هەڵە دەكەن، گۆڤاری )ستایل كرێز(ی تایبەت بە ئافرەتان ئەو ماكیاژانەی باس كردووە كە لەگەڵ 

جلی سووردا شیكن که‌ بەم شێوەیەن: 
لە كاتی بۆنە و یادەكاندا: كاتێك جلێكی ســوور هەڵدەبژێریت، دەتوانی ماكیاژێكی ســادە بكەیت، 
چونكــە ســەرنجی دەوروبــەر زیاتــر دەكەوێتە ســەر جلەكــەت نــەوەك ماكیاژەكەت، دەكرێــت ماكیاژی 
برۆنــزی هەڵبژێریــت و لەگــەڵ رەنگاوڕەنگكردنــی روومەتەكانــت، هەروەها دەبێ كرێمــی تەڕكردنی 
رەنگاوڕەنــگ لــە جیاتــی كرێمی ئەســاس لێبدەیت، لەگەڵ هەندێ پۆدرە لەســەر روومەتت و رەنگی 

لێویش با رەنگێكی تۆخ نەبێت و مات بێت.
 شــێوازی كلاســیك: دەتوانی ئەو شــێوازە بۆ كاتی بۆنەی شــەوانە و شوێنە داخراوەكان و سەردانی 
ئامادە بكەیت، كاتێك جلێكی سوورت لەبەر دەبێ، كرێمی ئەساس بە سادەیی لێبدە، هەروەها رەنگی 
لێوانــت بــا هاوشــێوەی رەنگی ســووری ســێو بێــت، ماكیاژی چاوەكانیــش بە تۆخی بكــە، برژانگی 

دەستكردیش بەكاربهێنە. 
شــێوازی كــچ و خانمــە نــاودارەكان: ئــەو شــێوازە بــۆ ئاهەنگــی گــەورە و دەرچوون و گەشــتكردن 
دەتوانیــت بەكاربهێنیــت، كــە بریتییــە لــە ســوواندنی كۆنســیلەر و كرێمــی ئەســاس بــە یەكســانی لــە 
روخســارت، كە پێشــتر دەبێ جوان تێكەڵیان بكەیت. پۆدرەی دەم و چاو با هاوشــێوەی رەنگی پێســتت 
بێــت و ئــای شــادۆی پشــت چاوەكانیــش لێبدە و پاشــان بەســەر برژانگەكانــت پەرتی بكــە، دواتر بە 
ئایلاینەر هێڵێك بكە كە هاوتەریب بێت لەگەڵ برژانگەكانت. ماسكاراش بە تۆخ و پڕی بكە، رەنگی 

لێویش با تاریك و بریقەدار بێت. 

هەنگاوەكانی خۆشی و 
بەختەوەری

چ ماكیاژێك لەگەڵ جلوبەرگی سوور شیكە؟

75 ژمارە )1155(  2018/1/23

نگ
ورە
نگا
رە



ژمارە )1155(  762018/1/23

نگ
ورە
نگا
رە

هۆزێكی بێ ئاگا لە جیهان
هــۆزی )كامایــۆرا( یەكێكــن لەو هۆزانەی كــە بێ ئاگان لە 
جیهانــی دەرەوە و تەنیــا كاریان راوكــردن و خواردن و مەلەكردنە، 
ئەو هۆزە لە ناوچەی )شینگۆ(ی سەرووی دەریاچەی )ئیباڤۆ( 
لە وڵاتی بەرازیل دەژین، ژمارەیان نزیكەی )500( كەس دەبێت 
و دواجــار كــە خەڵــك بەو هۆزە ئاشــنا بوو، ســاڵی )1884( بوو، 
دوای ئاگاداركردنــەوەی ئــەو هــۆزە لــە جیهــان و ژیــان، كەچی 
بڕوایــان بــە جیهانــی دەرەوە نییــە و تەنیــا لــەو ناوچەیــە دەژیــن 
كــە نزیــك دارســتانەكانی ئەمازۆنــە، خواردنــی ئــەو هــۆزە تەنیا 

)ماسی و بیبەر و مۆز(ە، بەهۆی ئەوەی لەو شوێنەدا تەنیا ئەو 
خواردن و شــتانە دەســت دەكەون، رۆژانە مەلە دەكەن و لە دیوی 
دیكەی دەریاچەكە شوێنێكی تایبەتیان هەیە بۆ كات بەسەربردن 
و راوكــردن، جــار جاریش لەلایەن تیمی پزیشــكی و تەندروســتی 
ئەو وڵاتە سەردانی ئەو هۆزە دەكرێت بۆ پشكنین لە سەرهەڵدانی 
نەخۆشــی تا چارەســەریان بكەن، ئەو وێنانە لەلایەن وێنەگرێكی 
بەرازیلــی بــە نــاوی )ریــكاردۆ ســتاكێرت( گیــراوە و دەڵــێ: تا 

ئێستاش نازانم ئەو هۆزە چۆن بەم شێوەیە دەژین.

لە ئاهەنگێکدا کە بەبۆنەی خســتنە بازاڕی ئۆتۆمبیلەکانی ســازی کردبوو، کۆمپانیای کیا مۆتۆرز نوێترین 
ئۆتۆمبیلی جۆری )کیا ســۆرینتۆ(ی بە ئامادەبوونی ژمارەیەک رۆژنامەنووســی میدیاکانی کوردســتان نمایش 

کرد و یەکەم تێستیشی لەلایەن رۆژنامەنووسانەوە بوو.
ئــەم ئۆتۆمبیلــە نوێیــە چەندیــن تایبەتمەنــدی هەیــە لەوانــە بزوێنەرەکــەی قەبــارەی 3500 لتر، هەشــت گێڕی، 
لایتەکانی جۆری LED و زینۆن، شاشــەی هەشــت ئینجی، کامیرای دواوە، هەســتیاری پێشــەوە و دواوە، دەرگای 

سندوقی ئۆتۆماتیکە ، Cruise control، Drive mode، پانۆراما و چەندین تایبەتمەندی دیکە.
شــایەنی باســە ئاهەنگەکــە لەلایــەن کۆمپانیــای نیــم دابەشــکەری ســەرەکی لــە هەرێمی کوردســتان و گشــت 

پێداویستی یەدەگیش دابین دەکات.

رۆژنامەنووسان ئۆتۆمبیلە نوێیەکان تێست دەکەن

ئــەو منداڵــەی بەهۆی كاری دایــك و باوكیەوە ماوەیەكی زۆر 
لە نێو دارستانە زەبەڵاحەكانی ئەفریقیا ژیاوە، ئێستا وەك ماوكلی 
دارستان ژیان بەسەر دەبات، ئەو منداڵە خەڵكی وڵاتی فەڕەنسایە 
و نــاوی )تیبــی بنیامیــن ئۆكانتی(یە، كچی هــەردوو وێنەگری 
دیكیۆمێنتــاری و گیانــداران )ســێلفی رۆبێــرت و ئــاڵان بنیامین 
ئۆكانتی(یە، ساڵانێكە بەهۆی كاری وێنەگرتنەوە دایك و باوكی 
تێبی لە نێو دارســتانەوەكانی وڵاتی نامبیا دەژین، ئەو منداڵەش 
هەر لەوێ لە دایك بوو، رۆژانەی ئەو منداڵە لەگەڵ گیاندارانەوە 
بووە، تا گەیشتۆتە ئەو ئاستەی بە فیل بڵێ برای گەورەی من 
و پڵنگیش برای بچووكیەتی، تیبی هەمیشــە لەگەڵ گیانداران 
و ئــاژەڵان بــووە، وێنەكانی منداڵــی كە زۆربەی لەگەڵ ئاژەڵاندا 
گرتــووە، ئێســتا كردوویەتــی بــە ئەلبوومێكــی وێنــە و هەمیشــە 
هاوڕێــی گیانــداران و ئــاژەڵان دەكات. لــە هیــچ گیاندارێكیــش 
ناترسێ وەك ئەوەی ساڵانێكە لەگەڵیان ژیابێت، تەنانەت ئەوەندی 

لەگەڵ گیاندارانە ئەوەندە لەگەڵ دایك و باوكی نییە.

ماوكلی كچ 

بۆ زانیاریت

پەند و وتە
ســێر ئۆلیڤــەر وۆنــدەل هۆڵمــز، پزیشــك 
ســاڵی  لــە  ئەمریكــی،  فیزیاناســی  و 
)1809( لــە شــاری كابریــدج لــە ئەمریــكا 
لــە دایــك بــووە و لــە ســاڵی )1894( لــە 
بۆســتن كۆچــی دوایــی كــردووە، دەربــارەی 
رای كەســانی دیكــە لەســەر خــۆت دەڵــێ: 
ئەگــەر ویســتت راو و بۆچوونــی كەســێك 
لەســەر خــۆت بزانیــت کــه‌ چۆنــە و چییــە، 
ــۆ  ــووڕەی بكــە، هەمــوو شــتێكت ب ــا ت تەنی

دەردەخــات. 

ــە خۆپیشــاندانەكان  ــاس ل ــرە ب ــەم كاریكاتێ ئ
هــەژارن  و  برســی  ئەوانــەی  كــە  دەكات، 
ــەن  ــەن، كەچــی لەلای ــان دەك داوای مــاف و ن
و  دەچەوســێندرێنەوە  ســەرمایەكانەوە  خــاوەن 
چاویــان پــڕ گازی فرمێســك رێــژ دەكــەن، لــە 
وێنەکــەدا گازەكــە دووكــەڵ و بۆنــی خواردنــە. 

كاریكاتێر

یارمەتــی دانــت بــۆ كەســانی دیكــە، بــە چاكە بۆت 
دەگەڕێتــەوە، رەنگە هەندێ جار پاداشــتەكەی نەزانیت، 
بەڵام لە داهاتوو بۆت دەردەكەوێت، كەســێكی شــیاو لە 
دڵتە و هەوڵی خۆتی بۆ بدە، ئەگەرچی ئەویش ئاگادار 
نییــە لێــت، چاكترە گوزارشــت لــە هەســتەكانت بكەیت 

بۆی، كەسێكی كراوەی لە رەفتاردا.

جمك

لــە زیادبــوون كــردووە،  ماوەیەكــە كێشــەكانت روویــان 
چاكتــرە داوای یارمەتــی لــە نزیكتریــن كەســت بكەیت تا 
بۆت چارەســەر بكات، ئامانجێك ماوەیەكی زۆرە لە دڵتە 
و بــەم زووانــە بــۆت دێتــه‌دی، كەســێكی نزیكــت نایەوێت 
یارمەتیــت بــدات و دوای ئــەوەی داوای هاوكاریشــت لێ 

كردووە، فەرامۆشی بكە.

گا
بڕیــاری خێــرا دەبێتە هۆی پەشــیمان بوونەوە، بۆیە تا 
دەتوانی هه‌و‌ڵ بده‌ سەرەتا بیر لە بڕیارەكە بكەیتەوە، وەك 
ئەو گرفتەی ئێســتا تووشــت بووە، ئەنجامی په‌له‌كردنت 
بوو. هەســتت ناســكە و ناكرێ كەســانێك بە دڵی خۆیان 
یــاری پێبكــەن، بیركردنــەوەت بــۆ ژیان گــۆڕاوە و دەبێ 

ژیرانەتر رەفتار بكەیت.

كاوڕ 4/19 - 3/215/20 - 4/20

گوڵەگەنم5/21 - 6/20 شێر 8/22 - 7/239/22 - 8/23

ئەوەنــدە متمانــە بــە كەســانی دیكــە مەكــە، چونكــە 
متمانــەی زۆر كێشــت بــۆت دروســت دەكات، وەك ئــەو 
كێشــەی پێشــووت كــە بــووه‌ هــۆی دوور كەوتنــەوەت لــە 
كەســێكی نزیكــت، پێویســتیت بــە داهاتوویەكــی گــەش 
هەیــە، بۆیە بە جوانــی بەرنامەی ژیانت دابنێ و ژیرانە 

بڕیار بدە و ئاواتەكانت فەرامۆش مەكە.

كارەكانــت بەرەو باشــتر رێگەیــان گرتووە، ئەو خاڵانە 
دەستنیشــان بكــە كــە ژیانــت بــەرەو ناخۆشــی دەبــەن، 
بەتایبــەت كێشــە و گرفتەكانــت كە ماوەیەكــە بەرۆكت 
بەرنادەن، هەر كارێك دەكەیت سەرەتا بیری لێ بكەوە و 
باشتریشە ئەگەر راوێژ بە كەسێكی دیكە بكەیت تا لە 

ئەنجامەكەی سەركەوتوو بیت.

لــە دڵــەوە هەســت بە تەنگــی دەكەیت و چارەســەریش 
نەبــوو،  ســەركەوتوو  كارێكــت  ئەگــەر  گەشــبینییە. 
نابــێ دەســتبەرداری بیــت، پێویســتە بــۆ دواجــار هەوڵی 
بــۆ بدەیتــەوە، لەكــەڵ كەســێكی نزیكــت بۆتــە كێشــە و 
ناخۆشــیتان که‌ بە هۆی تێنەگەیشــتنی ئەو كەسە بووه‌، 

هەوڵبدە رووبەڕوو بۆی شی بكەیتەوە.

قرژاڵ 7/22 - 6/21

چەنــد  وێنەیــە  دوو  لــەم   -
 ! بیانــدۆزەوە  هەیــە  جیاوازییــەك 

جیــــاوازی وێنــــــە 

یەكێك لە بەناوبانگترین نیگارە هونەرییەكان 
دیمەنێــك   )Vitruvian man( نیــگاری 

پیشــانی بینــەر دەدات كــە بریتییــە لــە 
زانســت  و  هونــەر  بەرجەســتەكردنی 
لــە  نیــگاردا.  یــەك  لــە  پێكــەوە 
ســاڵی 1492 لــە لایــەن )لیۆنــاردۆ 
داڤێنشی(ـــیەوە كێشــراوە، بــە دووەم 
داڤێنشــی  كاری  بەناوبانگتریــن 
دادەنرێــت. نیگارەكــە پەیوەنــدی بــە 
بۆماوەزانییــەوە هەیــە، رێژەی درێژی 
ئەندامەكان و ماوەكانیان بە جەســتەوە. 

بــۆ نموونــە: مــاوەی نێــوان بنكی ڕوانــی تاڵەكانی قژ 
تــا دێتــە خوارەەوە بۆ خوار چەناگــە هەمان ماوەی دووری 
نێوان مەچەكە بۆ بەرزترین خاڵی پەنجەی ناوەندی دەست، 

ئەمــەش دەكاتــە )1 لەســەر 10(ـــی درێــژی جەســتەی 
مــرۆڤ، مــاوەی نێــوان چەناگــە بۆ بەرزتریــن خاڵی 
كەللـــەی سەر دەكاتە )1 لەسەر 8(ـی درێژی 
جەســتی مــرۆڤ، لە بــەرزی ســنگەوە بۆ 
بنكی ڕوانی قژ دەكاتە )1 لەسەر 6(ـــی 
درێــژی مــرۆڤ، لــە نیوەی ســنگەوە بۆ 
بەرزی كەللــــەی ســەر دەكاتە )1 لەســەر 
4(ـــی درێژی مرۆڤ، ئەمــە دابەزینەش 
هەیــە.  مرۆڤــەوە  درێــژی  بــە  پەیوەنــدی 
درێــژی پێیــەكان )1 لەســەر 6(ـــی درێژی 
مرۆڤە دەربارەی باســكیەوە دەكاتە )1 لەســەر 
4(ـــی درێژی مرۆڤ ئەمــەش هەمان رێژەیە 
بۆ فراوانیی ســینگ، ئەندامەكانی تریش بە هەمان شــێوە 

رێژەیەكی گونجاویان هەیە لەگەڵ درێژی مرۆڤ.

سندووقی پۆستە لە ژێر ئاودا

یاریی وێنە
ــە،  ــەدا یارییەكــی مــازی هەی ــەم وێنەی ل
هەیــە،  دەرچەیەكــی  و  ژوورەوە  چوونــە 
ــە مــاوەی )3(  ــدە رێگــەی راســت ل هەوڵب
خولەكــدا بدۆزیتــەوە و دیــاری بكەیــت. 

نــــوكتــــە
جارێكیــان نەخۆشــێك شــرووبێك 
پێــی  دكتۆرەكــە  وەردەگرێــت، 
شــرووبەكە  ئــەوەی  پێــش  دەڵێــت: 
شــرووبەكە  دەبــێ  بخۆیتــەوە، 
دەچێتــەوە  ئەویــش  بشــڵەقێنیت، 
مــاڵ و شــەو خــۆی دەشــڵەقێنێت، 
پێــی دەڵێــن: بــۆ وادەكەیت؟ ئەویش 
لــە  خــواردەوە  شــرووبەكەم  دەڵــێ: 

! بیشــڵەقێنم  كــرد  بیــرم 

مانــای  لــە  دەبــێ  و  دیــارە  پێــوە  بێزاریــت 
دووبارەبوونــەوەی كێشــەكانت بگەیــت، چونكــە 
ماوەیەكە كۆمەڵێك كێشــەت بۆت دروســت بوون، 
هــەر هەنگاوێــك جێبەجــێ دەكەیــت، پێشــبینی 
و  شــیاو  كەســێكی  بكــە،  ئەنجامەكانیشــی 
ســەركەتووی لــە كارەكانت، تــا دەتوانی خۆت لە 

كێشەی كەسانی دیكە بە دوور بگرە.

كەوانشایان دووپشك 10/22 - 9/2311/21 - 10/2312/21 - 11/22

ئێستا خەریكی بڕیارێكی گرنگی لە ژیانتدا، 
چاكتــرە بــە جوانی بیری لێ بكەیتەوە و پاشــان 
جێبەجێــی بكەیــت، كەســێكی نزیكت هەســت بە 
كێشــەكانت دەكات، كەچــی ناتــەوێ بێتــە نــاو 
كارەكانــت، رێگــەی بدە تا بتوانن پێکه‌وه‌ بەســەر 
گرفتەكانتدا زاڵ بن، وێڕای ئەوەی لە كارەكانت 

سەركەوتووی، بەڵام كێشەت هەر دەبێ.

نیازێكی چەند ســاڵەت لە دڵە، ئێســتا كاتی 
هاتــووە كــە جێبەجێــی بكەیــت، بەتایبــەت كــە 
ئەگــەر كەســی بەرامبــەر هەســت بــەو نیــازەت 
بــكات و بــە یەكــەوە ئەنجامی بــدەن، یارمەتیی 
ئــەو كەســەت دا، كارێكــی چاكــت كــرد و لــە 
داهاتــوودا ئەنجامــی باشــی بــۆت دەبێــت، لــە 

رابردووت پەشیمان مەبە.

كاتێــك بیر لــە داهاتووت دەكەیتــەوە، نابێت بە 
رەشبینی لێی بڕوانی، رێگە لەو كەسانە مەگرە 
كــە دەیانــەوێ یارمەتیــت بــدەن، چونكە چاكە و 
باشیی تۆیان دەوێ، خەریكە لە كێشەیەکدا زۆر 
شــتت لە دەســت بدەیت، هەوڵبدە بۆ چارەســەری 
كێشــەكانت ژیرانــە بڕیــار بدەیــت و گەشــبین بە 

بۆ داهاتووت.

نەهەنگنەهەنگگۆزە 2/18 - 1/203/20 - 2/19

فەرامــۆش  نزیكــت  كەســانی  ئاســانی  بــە  ناكــرێ 
بكەیــت، هەوڵــی یارمەتیدانــی كەســانی دیكــە بە چاكە 
بــۆت دەگەڕێتەوە، ئەو كەســەی دەیــەوێ لێت نزیك بێت، 
شــیاوی ئەوەیە رێگەی بدەیت و تۆش كەســێكی كارامە 
و بەهرەداری، لە كێشەكانت زووتر چارەسەریان بۆ بكە و 

بڕیارەكانیشت بە پەلە مەدە.

ماوەیەكە بە رەشبینی دەڕوانیتە ژیان، بەهۆی ئەوەی 
لەو كاتەدا كۆمەڵێك كێشە و گرفتت بۆت دروست بوون، 
پێویست ناكات خەمیان لێ بخۆیت و چاكترە چارەسەریان 
بۆ دابنێیت، و كەسێكی هێمنی به‌ڵام ئاگاداری وتەكانت 
بــە، بەتایبــەت كاتێــك بەرامبــەر كەســانی نزیكــت قســه‌ 

دەكەیت، تا كەس ئەزیەتیان پێ نەخوات.

12/22 - 1/19گیسك

و  وەســتاوە  ئافرەتێــك  وێنەیــەدا  لــەم 
بەشــێكی جەســتەی وەك ئــەوەی روون بێــت، 
هاوشــێوەی وێنەیەكــە و بەبــێ ئــەوەی كاری 
فۆتۆشــۆپیش بێــت، هەوڵبــدە بزانــە وێنەكــە 
ــان  چــۆن گیــراوە و چ فێڵكارییەكــی چاوی

بەكارهێنــاوە. 

فێڵكاریی وێنە

ــای هێمــن،  ــە باشــووری زەری ــە دەكەوێت ــۆ( ك ــداوی )ڤانوات ــی كەن ــە كەنارەكان ل
ــە  ــە ل ــاوە، كارەكــەش بریتیی ــەدا دان ــەو زەریای ــاوی ئ ــر ئ ــە ژێ ــان ل ســەیرترین كاری
ــی )50(  ــە قوڵ ــاودا، ســندووقەكە دەكەوێت ــاو ئ ــە ن ــی ســندووقی پۆســتە ل دانان
مەتــرەوە، نــاوی ئــەو ســندووقە )پۆســتی ڤانواتۆ(یــە، كــە بــۆ خۆشــی لــەو 
شــوێنە دانــراوە، ئەوانــەی نامەیــەك، یــان پۆســتێكیان هەبێــت، دەبــێ بــە ئامێــری 
ــان  ــە و نامەكانی ــر ئاوەك ــە ژێ ــە بچن ــەدان و جلوبەرگــی مەل ئۆكســجینی هەناس

بخەنــە نــاو ســندووقی پۆســتەكە، ئــەو كارە بیرۆكــەی كەســێكە بــە نــاوی )مایــك 
كراوفــۆرد(ە، نامــەكان بــە جــۆرە حەبرێــك دەنووســرێت كاتێــك نامەكــە دەخەیتــە نێــو 
ســندووقەكە تــەڕ نابێــت. بیرۆكەكــەش تەنیــا بــۆ خۆشــییە و وەك تاقیكردنەوەیەكــی 

ــە. ــواری پۆســتە و نامەگەیاندن ــە ب ــازە ل ت

79 ژمارە )1155(  2018/1/23

نگ
ورە
نگا
رە


